ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԼՈՌՈՒ ՄԱՐԶԻ ՍՏԵՓԱՆԱՎԱՆ ՀԱՄԱՅՆՔԻ ՎԱՐՉԱԿԱՆ ՏԱՐԱԾՔՈՒՄ ԳՏՆՎՈՂ ՍՏԵՓԱՆԱՎԱՆ ՀԱՄԱՅՆՔԻ ՍԵՓԱԿԱՆՈՒԹՅՈՒՆԸ ՀԱՆԴԻՍԱՑՈՂ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍԵՓԱԿԱՆՈՒԹՅՈՒՆԸ ՀԱՆԴԻՍԱՑՈՂ ՀՈՂԱՄԱՍԵՐԻ ՓՈԽԱՆԱՄԱՆ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը

Հայաստանի Հանրապետության Լոռու մարզի Ստեփանավան համայնքի վարչական տարածքում գտնվող Հայաստանի Հանրապետության՝ 18․18346 հա (որից՝ 7.02 հա հողամասերի փոխանակումը կիրականացվի վերջիններիս նպատակային նշանակությունները սահմանված կարգով փոփոխելուց հետո) և Ստեփանավան համայնքի՝ 146․61658 հա սեփականություն հանդիսացող անտառ հողամասերի փոխանակությունը անհրաժեշտ և նպատակահարմար է հողամասերի օգտագործման արդյունավետությունը բարձրացնելու  համար (անտառների պահպանություն, պաշտպանություն, վերականգնում, անտառապատում և արդյունավետ օգտագործում)։

2.  Կարգավորման հարաբերությունների ներկա վիճակը և առկա խնդիրները

ՀՀ Լոռու մարզի Ստեփանավան համայնքի նախաձեռնությամբ, ՀՀ վարչապետի 2009 թվականի դեկտեմբերի 22-ի N 1064-Ա որոշմամբ ստեղծված ՀՀ համայնքների քաղաքաշինական ծրագրային փաստաթղթերի մշակման աշխատանքները համակարգող միջգերատեսչական հանձնաժողովի 28․12․2023թ․ N 2-11 դրական եզրակացությամբ, Հայաստանի Հանրապետության Լոռու մարզի Ստեփանավան համայնքը (Ստեփանավան, Ուրասար, Կաթնաղբյուր բնակավայրեր) ներառող Լոռի-5 միկրոռեգիոնալ մակարդակի տարածական պլանավորման փաստաթղթում կատարվել են համայնքի վարչական սահմաններում գտնվող որոշ հողամասերի նպատակային նշանակության փոփոխություններ, որոնց մեջ ներառված են անտառային նպատակային նշանակության հողամասեր, որոնց նպատակային նշանակությունը փոխադրվել է բնակավայրերի և հատուկ պահպանվող տարածքների նպատակային նշանակության, ինչպես նաև գյուղատնտեսական նպատակային նշանակության հողամասեր, որոնք փոխադրվել են անտառային նպատակային նշանակության։ Փոխադրված հողամասերն ըստ նպատակային նշանակության օգտագործելու նպատակով անհրաժեշտ է կատարել իրավունքների պետական գրանցում՝ ըստ փոփոխված սուբյեկտների։
[bookmark: _GoBack]Անհատույց անժամկետ օգտագործման իրավունքով Հայաստանի Հանրապետության շրջակա միջավայրի նախարարության «Հայանտառ» պետական ոչ առևտրային կազմակերպությանը ամրացվող հողերի պահպանման ծախսերը կիրականացվեն «Հայանտառ» ՊՈԱԿ-ի ձեռնարկատիրական գործունեության ընթացքում հավաքագրված միջոցների հաշվին և պետական բյուջեից 2026 թվականի պահպանման համար լրացուցիչ միջոցներ չեն պահանջվի:

3. Նախագծի մշակման գործընթացում ներգրավված ինստիտուտները

Նախագիծը մշակվել է ՀՀ Լոռու մարզի Ստեփանավան համայնքի կողմից։

4. Կարգավորման առարկան

Կառավարության որոշման նախագծով սահմանվում է ստորև ներկայացված հողամասերի փոխանակումը․
Հայաստանի Հանրապետության սեփականությունը հանդիսացող՝ 
· Անտառ նպատակային նշանակության, անտառ գործառնական նշանակության 06-007-0352-0008 կադաստրային ծածկագրի 5․31344 հա մակերեսով հողամասը, 
  անտառ նպատակային նշանակության, անտառ գործառնական նշանակության 06-007-0063-0033 կադաստրային ծածկագրի 1․33087 հա մակերեսով հողամասը,  
անտառ նպատակային նշանակության, անտառ գործառնական նշանակության 06-007-0063-0032 կադաստրային ծածկագրի 4․51549 հա մակերեսով հողամասը,  
անտառ նպատակային նշանակության, անտառ գործառնական նշանակության 06-007-0267-0002 կադաստրային ծածկագրի տարածքից առանձնացված 4․44539 հա մակերեսով հողամասը,  
անտառ նպատակային նշանակության, անտառ գործառնական նշանակության 06-007-0273-0001 կադաստրային ծածկագրի 2․28181 հա մակերեսով հողամասը,  
անտառ նպատակային նշանակության, անտառ գործառնական նշանակության 06-007-0058-0025 կադաստրային ծածկագրի 0․29646 հա մակերեսով հողամասը,  
փոխանակել Հայաստանի Հանրապետության Լոռու մարզի Ստեփանավան համայնքի սեփականությունը հանդիսացող՝
գյուղատնտեսական նպատակային նշանակության խոտհարք գործառնական նշանակության 06-106-0129-0029 կադաստրային ծածկագրի 51․0086 հա մակերեսով հողամասի,  
գյուղատնտեսական նպատակային նշանակության արոտավայր գործառնական նշանակության 06-007-0624-0059 կադաստրային ծածկագրի 16․74688 հա մակերեսով հողամասի, ։ 
գյուղատնտեսական նպատակային նշանակության արոտավայր գործառնական նշանակության 06-007-0624-0056 կադաստրային ծածկագրի 13.6646 հա մակերեսով հողամասի,  
գյուղատնտեսական նպատակային նշանակության արոտավայր գործառնական նշանակության 06-106-0110-0017 կադաստրային ծածկագրի 22․6785 հա մակերեսով հողամասի, 
գյուղատնտեսական նպատակային նշանակության խոտհարք գործառնական նշանակության 06-106-0110-0014 կադաստրային ծածկագրի 32․4306 հա մակերեսով հողամասի,  
գյուղատնտեսական նպատակային նշանակության արոտավայր գործառնական նշանակության 06-007-0168-0004 կադաստրային ծածկագրի 3․2716 հա մակերեսով հողամասի,  
գյուղատնտեսական նպատակային նշանակության արոտավայր գործառնական նշանակության 06-007-0168-0002 կադաստրային ծածկագրի 6.8158 հա մակերեսով հողամասի հետ:

5. Կառավարության որոշման նախագծի ընդունմամբ ակնկալվող արդյունքը

Կառավարության որոշման նախագծի ընդունմամբ ակնկալվում է Հայաստանի Հանրապետության Լոռու մարզի Ստեփանավան համայնքը (Ստեփանավան, Ուրասար, Կաթնաղբյուր բնակավայրեր) ներառող Լոռի-5 միկրոռեգիոնալ մակարդակի տարածական պլանավորման փաստաթղթով փոխադրված հողամասերի նկատմամբ իրավունքների պետական գրանցումը՝ ըստ փոփոխված սուբյեկտների։

6․Կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի էական ավելացման կամ նվազեցման մասին

Կառավարության որոշման նախագծի ընդունման կապակցությամբ պետական բյուջեի եկամուտներում և ծախսերում փոփոխություններ չեն սպասվում, իսկ տեղական ինքնակառավարման մարմնի բյուջեում սպասվում են որոշման նախագծի 1-ին կետում նշված հողամասերի` օրենքով սահմանված կարգով Հայաստանի Հանրապետության անունից Հայաստանի Հանրապետության Լոռու մարզի Ստեփանավան համայնքի հետ փոխանակության պայմանագրի կնքումը, անշարժ գույքի հանձնում-ընդունումը, գույքային իրավունքների պետական գրանցումը՝ դրանց հետ կապված բոլոր ծախսերն իրականացնելով Հայաստանի Հանրապետության Լոռու մարզի Ստեփանավան համայնքի միջոցների հաշվին։

7. Կապը ռազմավարական փաստաթղթերի հետ Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և /կամ այլ ռազմավարություններ

Կառավարության որոշման նախագիծը բխում է Հայաստանի Հանրապետության Լոռու մարզի Ստեփանավան համայնքը (Ստեփանավան, Ուրասար, Կաթնաղբյուր բնակավայրեր) ներառող Լոռի-5 միկրոռեգիոնալ մակարդակի տարածական պլանավորման փաստաթղթից։


